
2 PITA

1E Saimon Pita. E Yesus Kristus aga wau tamo.
A na e qgarinbej deqa e aga anjam mare mare
lagnum. Yesus Kristus a gago Qotei. A kum-
bra bole yeqnu qaji tamo. A iga padalo sawaq
na elenej. Ningi iga ti Yesus gqa gago areqalo
singilateqnum. 2 Ningi gago Tamo Koba Yesus aqa
Abu Qotei wo naygi aiyel qa bole qalieonub. Deqa
Qotei a ningi ga are tulay boleiyosim nurngo are
latetngeme.

Ningi Qotei aqa segi tamo ungasari tintin unub

3Yesus Kristus a segi Qotei. A singila koba ti unu.
Iga a ga bole qalieonum deqa a na iga njambile qa
ti Qotei aga kumbra qga ti tulay keretgej. Osiqa
aqa segi riay na ti so bole na ti iga metgej. *A na
lay qure ga ingi bole bole iga egej. A nami ingi di
iga egwa marej. Ingi di tular) boledamu. Mandam
tamo ungasari nangi kumbra uge uge yqajqa are
prugnjreqnu. Kumbra dena nangi ugetnjreqnu.
Deqa ijo was, ningi kumbra di uratosib Qotei aga
segi kumbraq di soqniy.

> Ningi Yesus ga nungo areqalo singilateqnub
deqa ningi kumbra bole bole ygajga waukobao-
gniy. Osib dena ningi Qotei ga bole galieosib so-
qniy. 6 Osib dena ningi nungo segijejamu geregere
taqatoqniy. Osib dena ningi gulbe qoboiyoqnsib
singila na tigelesogniy. Osib dena ningi Qotei aqa
kumbraq di sosib walweloqniy. 7 Osib dena ningi
nungo Kristen was nangi geregereinjroqniy. Osib
dena ningi qalagalaiyo kumbra dauryosib soqniy.

8 Kumbra bole deqaji nungoq di tulay kobao-
gneme. Amga ningi gago Tamo Koba Yesus Kristus
ga bole qalieqab. Nungo qalie di loumqga kere-
sai. Qalie di nungoq di tulay sinpgilaognsim gei
gargekoba atelenqas. 9 Kumbra bole deqaji tamo
qudei nafngoq di sosai deqa narygi nam gandimo
bul unub. Nangi geregere nam atqa keresai. Bole,
Qotei a nami tamo nangi di nango une kobotet-
njrej. Ariya nangi deqa olo are walnjreqnu. 100
ijo was kalil, Qotei a nami ningi giltngosiq metrge;j
deqa ningi aga segi tamo uygasari tintiny sqajqa
singilaogniy. Ningi degyqab di ningi ulonqa keresai.
11 Qotei na gam waqtetngognimqa gago Tamo Koba
Yesus Kristus agi iga elenej qaji a nungo Mandor
Koba sosim ningi tagatrygimqga ningi so bole gaigai
sqab.

12-13 Bole, ningi ijo anjam endi qalieosib Qotei
aqa anjam bole kalil singila na ojejunub. Ariya
ningi ijo anjam endeqa olo are walngaim deqa e
mandamgq endi sosiy bati gaigai ningi merrngoqnsiy
nungo areqalo tigeltetngoqnqai. E kere degye-
qnum. 14 E qalieonum, sokifiala e ijo jejamu
uratosiy moiqai. Gago Tamo Koba Yesus Kristus
na e degsi merbej. 15 Deqa e ijo anjam endi ningi
merngoqnqai. Merngoqnsiy bunugna e moiyitqa
ningi ijo anjam endeqa gaigai are qalognsib sqab.

Qotei a Yesus fiam kobaquja yej
16 Jga nami gago Tamo Koba Yesus Kristus
aqa singila qa ti a bqgajga bati ga ti ningi an-
jam merngeqnam ningi quogneb. Iga anjam di
merngoqnem bati deqa iga mandam tamo nango
sa anjam dauryosaiognem. Iga segi na Yesus aqa

riay ti manwa ti unsim deqa ningi saingoqnem.
17 Iga endegsi unem. Abu Qotei na Yesus fiam
koba yosiga aqga segi riay ti manwa ti Yesus aqaq
di atej. Osiga Yesus ga endegsi marej, “Endi ijo
Angro e na qalaqalaiyeqnum qaji. E a qa tulay
areboleboleibeqnu.” 18 Iga Qotei aga getento
manaq di Yesus ombla sonamga Qotei a lay goge
na anjam di marnaq iga quem. 19 Deqa iga bole
galieonum, Qotei aqa medabu o gaji tamo nango
anjam nami marogneb gaji di anjam bole. Deqa
ningi nango anjam di torei ojiy. Ningi ojgqab di
bolequja. Nango anjam di warnal bul sawa ambruq
di pulonegnu. Pulonosiga nebe qa burbas ogeqnu
dego kere nungo are miligiq di suwareqnu.

20-21 0 ijo was, ningi endegsib qalieoiy. Qotei
aqga medabu o gaji tamo nargi nami anjam maro-
gneb nengrenq di unu. Naygo anjam maroqneb
gaji di naypgi mandam tamo nafngo areqalo na
marosaiogneb. Mondor Bole na nango areqalo
tigeltetnjreqnaqga nangi Qotei aga medabu oqnsib
anjam maroqneb.

2

Bunugna tamo qudei nangi bosib gisan anjam
koba marognqab

1 Bole, gisay anjam maro tamo nangi Israel
nango ambleq na tigelosib anjam maroqneb.
Nangi Qotei aga medabu o qaji tamo bolesai.
Bunugna nungo ambleq na dego tamo deqaji
nangi lumu tigelosib gisan anjam koba ningi
merngoqngab. Yimga ningi qudei nango anjam
dauryosib padalgab. Tamo narngi dena Gate Koba

Yesus nami nargi awainjrej qaji a qoreiyogngab.
Deqa mondor nangi urur padalgab. 2 Gisar) tamo
nangi di kumbra uge uge yognibqa tamo ungasari
gargekoba nangi na nango kumbra di dauryosib
Qotei aga gam bole misilinyqab. 3 Gisay tamo
narngi di mamaul ani deqa nangi bosib nungo silali
ingi ingi gisan na yaingoqnqgab. Tulan nami Qotei
na gisay tamo nargi di peginjrqa bati atsiqa nangi
ga endegsi marej, “E nangi padaltnjrougetqai.”
Od, tamo nangi di bole padalgab. Qotei a naygi
padaltnjrqa bati qa tarineqnu.

4 Ningi qalie, nami lay angro qudei nangi une
atogneb. Deqa Qotei na naygi uratnjrosai. A nangi
ojsiga sub guma kobaq di breinjrej unub. Sub di
ambru koba. Sub dia yjamyuwo unu. Dia lar angro
nargi tarinesognibga mondor) Qotei a nango une qa
peginjrsim awai uge enjrqas. 5 Tamo ungasari Noa
aqa bati ga sogqneb gaji nangi Qotei qoreiyeb deqa
Qotei na narngi dego uratnjrosai. A nangi padalt-
njrej. Awa koba aisiga mandam ya maqonaga
dena Qoteina nangi padaltnjrej. Ariya Qoteia Noa
padaltosai. Noa a Qotei aqa anjam palontognsiq
tamo urgasari nangi endegsi minjrognej, “Ningi
kumbra bole dauryoqniy.” Deqa Qotei na Noa
a ti tamo ungasari 7 nangi ti geregere taqatnjr-
naga nargi bole soqneb. 6 Sodom qure ti Gomora
qure ti nangi dego Qotei na padaltnjrqa marsiqa
amyuwo qarinyonaqa aisiq nangi koitnjrnaq nangi
torei padalekriteb. Deqa bunuqna tamo uygasari
nangi Sodom Gomora ti nangi qa are qalognsib
ulaogngab. Osib Qotei qoreiyqa uratqab. 7 Lot
a kumbra bole yoqnej deqa a Sodom qureq di

sosiqa tamo uge uge narngi kumbra ugeteqnabqa
di unognsiqa are gulbekobaiyoqnej. Deqa Qotei
na Lot olo osiqa sawa boleq di atnaqa a padalosai.
8 Lot aga kumbra bolequja. A Sodom qureq di
bati gaigai nango kumbra uge unoqnsiq nango
anjam uge dego quognej. Aga are miligi tulay
boledamu deqa nagygi Qotei aga dal anjam go-
tranyegnabqa di unognsiq a prugugetognsiqa are
tulay jaqatinkobaiyognej. ° O ijo was ningi quiy.
Tamo Koba Qotei a nami kumbra kalil di yognej
deqaiga qalieonum, tamo uygasari bini Qotei dau-
ryeqnub qaji nangi gulbe iteqnabga a na naygi
elenqa kere. Nangi elenqajqa gam di Qotei a segi
galie bole. Tamo uge uge nango kumbra dego
Qotei a qalie bole. Deqga mondor a na nanygi
peginjrsim awai uge enjrqas. 10 Tamo qudei naygi
kumbra tulan uge uge yeqnub deqa naygi awai
ugedamu oqgab. Tamo naygi di sambala kum-
bra tulay jigat yogngajqa are prugnjreqnu. Osib
nangi endegsib are qaleqnub, “Tamo Koba Qotei
aqa anjam kalil lana sa anjam. Deqa iga dauryqa-
sal.”

Gisan anjam maro tamo nango kumbra tular
uge. Nangi kumbra endeqaji yeqnub. Nangi digo-
gnsib nango segi areqalo dauryeqnub. Nangi lay
angro kokba nangi misilinnjrqajqa ulaosaieqnub.
11 Lan angro qudei nangi tulan singila koba ti
unub deqa naygi na lan angro kokba nangi di
bunnjreqnub. Ariya lan angro singila ti unub qaji
nangi di diqosaieqnub. Narngi gisar) anjam maro
tamo naygi bul sai. Deqa nagngi Tamo Koba
Qotei aqa ulatamuq di lan angro kokba nangi mis-
ilinnjrosaieqnub.

12 Gisan tamo nangi di wagme juwan bul
tulay nanariognsib lagnub. Naygi nango
segi jejamu qa areqalo uge uge dauryeqnub.
Anjam nangi poinjrosai qgaji di nangi olo
misilinyeqnub. Iga wagme juwarn nangi
ojelenognsim Aiumeqnum dego kere mondor Qotei
na gisan tamo nangi di fiumougetqas. 13 Nangi
kumbra uge uge yeqnub dega bunugna nangi
gulbe koba itqab.  Nango kumbra agiende.
Napgi ganam jige alapkobaognsibga ya uge
uyoqnsib nanarieqnub. Nangi kumbra di yqajqa
tulan areboleboleinjreqnu. Nangi ningi ti ingi
uyoqnsib dena nungo flam ugetoqnsib ningi jiga
engeqnub. Nangi gisar) kumbra dauryqajqa tulan
areboleboleinjreqnu. 14 Naggi gaigai una qa
mamaulnjreqnu deqa naggi sambala kumbra
yqajqa are koba unu. Nangi une yoqngajqa tular
arearetnjreqnaqa olo uratosaieqnub. Nangi na
tamo qudei areqalo aiye aiyelteqnub qaji nangi
walawalainjreqnabqa naygi daurnjrognsib une
yeqnub. Gisan tamo nangi di tamo qudei nango
ingi ingi gqa mamaulnjreqnu. Nangi kumbra di
yqajga qalie bole. Deqa Qotei na naygi torei
padaltnjrqas. 15 Napgi Qotei agqa gam bole
uratognsib nanariognsib lagnub. Osib nangi
Beor aga angro Balam aga gam dauryeqnub.
Balam a nami kumbra uge yoqnsiqa silali oqajga
tulay arearetoqnej. 16 Donki nangi anjam marqga
keresai ariya donki bei a tamo bulosiqa medabu
wagqtosiqga Balam aqga kumbra uge deqa yirinte;.
Onaga Balam a qusiqa aga nanari kumbra di olo
uratej. Balam a nami gisanoqnsiga maroqnej, “E
Qotei aga medabu o gaji tamo bole.”

17 Gisay) tamo nangi di ya sub bul jeno gaji.
Jagwa na awa puyeqnaqga urur koboeqnu dego
kere tamo nangi di babary na tamo bole unub
ariyanarngi kumbra bole bei babtosaieqnub. Deqa
mondor Qotei na nangi sawa ambruq di brein-
jrqas. Sawa di Qotei na nami nangi gereiyetnjrej
unu. 18 Gisan tamo narngi di medabu waqtoqnsib
digognsib anjam uge uge mareleneqnub. Nanggi
na tamo uygasari qudei narngi walawalainjreqn-
abga sambala kumbra yoqnsib nango segi jejamu
ga areqalo uge uge dauryeqnub. Tamo ungasari
narngi di ya ya endi are bulyosib tamo nangi Qotei
qaliesai gaji nango kumbra urateb. Ariya gisay
tamo nargina nangi titnjreqnab narngi olo kumbra
uge uge dauryeqnub. 19 Gisar tamo narngi dena
tamo ungasari nangi walawalainjrognsib endegsib
minjreqnub, “Ningi iga daurgwab di kumbra bei
na ningi taqatngwa keresai. Deqa ungum, ningi
nungo segi areqalo na kumbra kiye yqa marogn-
sib yoqniy.” Napngo anjam di gisay. Agi nango
segi kumbra uge uge na nanygi tularn singila na
ojoqnsiq naygitaqatnjreqnu. Ningi qalie, tamo bei
aqga kumbra bei na a taqgatesqas di a kumbra di
aqa kangal tamo bul sqas. 20 Bole, tamo ungasari
nangi di nami gago Tamo Koba Yesus Kristus agi
iga elenej gaji a qa bole qalieeb. Narygi degsib
galieeb deqa nafngi mandam ga kumbra jigat kalil
urateb. Ariya bini nagngi puluosib kumbra jigat di
olo dauryeqnub. Deqa kumbra dena nangi singila
na ojesonaq nango so tulan ugeeqnu. Narggo so
uge namij dego sai. Naygo so olo tulary ugedamue-
qnu. 21 Nagngi nami kumbra bole ga gam qaliesai
gamu di kere. Ariya nangi gam di qalieosib Qotei

aqga anjam ojesogneb. Ojesosib olo bini naygi
anjam di qoreiyeqnub. Deqa mondor nargi awai
tulan ugedamu oqab. 22 Tamo ungasari nangi di
bauy ti bel ti bul. Yawo anjam endegsi unu,
“Baurg nangi pilognsib olo puluognsib nango yilo
uyeqnub.” Yawo anjam bei dego unu, “Bel nangi
yaq di yalognsib olo boqnsib jagiq di brinegnub.”

3

Tamo Koba Yesus a olo bqas

1-20ijowasbole, e nami anjam bei nengrenyosim
nungoq qarinyem. Bini e olo anjam endi nungoq
garinyonum. Nami Qotei aga medabu o gaji tamo
nangi anjam palontogneb. Tamo Koba Yesus agi
iga elenej qaji aga wau tamo naygi dego anjam
palontogneb. E nungo areqalo tigeltetygitqa ningi
nango anjam deqa olo are qaliy. E deqga anjam
endi nungoq qarinyonum.

3 Ariya e na anjam kobaquja bei ningi merngit
poingem. Mondon dino bati jojomognimga meqe
meqem tamo nangi bognsib nango segi areqalo
uge uge dauryoqnsib misilin anjam endegsib
marogngab, 4 “Qotei a nami marej, ‘Mondor) Kris-
tus a olo bgas.” Ariya a gabi unu? Niygi uniy. Gago
moma utru nargi morernoqgneb bosi bosiq agi bini
iga degsi unum. Qotei a nami mandam atej agi
bini mandam a degsi unu. Deqa Kristus a gabi
unu?” 5 O ijo was, meqe meqgem tamo nangi di
tulan nanariosib deqa nangi anjam degsib maro-
gngab. Nami Qotei a anjam marnadga lar brantej
di nangi poinjrosai. Qotei a olo anjam marnaqa
mandam a ya ambleq di brantej di dego nangi

poinjrosai. 6 Noa aga bati ga Qotei a olo marnaqga
ya koba dosiqa mandam ya maqosiqa ingi ingi
kalil padaltej. 7 Bini lay ti mandam ti tarifoqnsib
unub. Tariypesognibqa mondor) Qotei a olo anjam
marimga nargi jamyuwo na yusib kobogab. Bati
deqa Qotei na tamo unygasari a qoreiyeqnub gaji
nargo une ga peginjrsim narngi torei padaltnjrqas.

8 0 ijo was bole, ningi ijo anjam endeqa olo are
walngaiq. Qotei aga areqalo agiende. Bati qujai
a wausau 1,000 dego kere. Wausau 1,000 a bati
qujai dego kere. Bati qujai ti wausau 1,000 ti
nangi ombla kerekere. 9 Ariya tamo qudei nangi
endegsib mareqnub, “Tamo Koba Qotei a nami
ingi bole bole iga egwa marej. Kiyaqa a ingi di iga
egwajqa tarinoqnsiq laga sokobaiyeqnu?” Di sai.
Qotei na tamo bei padaltqajga arearetosaieqnu.
Deqa a ningi kalil are bulygajgqa marsiq lawo na
ningi qa tarinognsiq unu.

Mandam ti lan ti koboqab

10 Dino bati brantimga Tamo Koba a bajir) tamo
bul urur boqujatqas. Bamga bati deqa lay a
ponosim koboqas. Ingi ingi kalil Qotei na atej
gaji di dego namyuwo na tulary kaypkanam yusib
kobogab. Deqa mandam ti aqa ingi ingi kalil ti
olo bunu sqasai. 11 Ningi are qaliy. Ingi ingi kalil
degsi koboqas deqa e ningi kumbra kiye dauryqa-
jqa merngwai? Od, ningi kumbra endi dauryiy.
Ningi nungo segi jejamu Qotei yekritosib aqa segi
kumbra boleq di soqniy. 12 Sosib Qotei aga bati
koba brantqajga deqa tarinoqniy. Bati di urur
brantqajqa deqa ningi singila na wauoqniy. Bati
di brantimqa lay a namyuwo na yusim koboqas.

Ingiingi kalil Qotei na atej qaji di dego yamyuwo na
tulan kagkanam yusib ya bulosib kobogab. 13 Qotei
a nami endegsi marej, “E na lary) bunuj ti mandam
bunuj ti gereiyqai.” A degsimarej deqaiga manwa
di ungajqa tarinognsim unum. Larn bunujq dia,
mandam bunujq dia kumbra bole tintin) gaigai
sqas.

Ningi nam atoqnsib Tamo Koba Yesus qa
tarinognsib soqniy

14 0 ijo was bole, ningi manwa di brantqajqa
tarineqnub deqa ningi Qotei aqa namgalaq di tamo
bole une saiqoji sqajqga singila na wauoqniy. Osib
ningi Qotei ombla areqalo qujaitosib lawo na so-
gniy. Soqnib mondor Qotei a nungo kumbra di
ungas. 15 Gago Tamo Koba a na iga elerjqajqa deqa
tarigeqnu. Ningi di qalieqajga deqa e anjam endi
nengrenyonum. Gago was bole Pol a dego Qotei
na powo yeqnaqa anjam deqaji nergreryoqnsiq
nungoq qarinyoqnej. 16 Pol a gaigai anjam deqaji
nengrenyoqgnej. Bole, Pol aga anjam qudei iga
poigwajga wau koba. Deqa nanari tamo qudei
Yesus ga nango areqalo singilatosai qaji naxngi Pol
aqa anjam di bubulyognsibga ugeugeiyeqnub.
Osib Qotei aga anjam kalil nexgrenq di unu qaji di
dego ugeugeiyeqnub. Deqa mondoy nargi tulay
padalougetqab.

170 ijo was bole, ningi qalie, manwa kalil di
brantqas. Deqa ningi geregere njam atogniy. Ningi
nam atqasai di dal anjam gotranyo gaji tamo nangi
bosib ningi gisangosib titygibga ningi singila na tige-
lesqa uratosib ulono uge. 18 Gago Tamo Koba
Yesus Kristus agi iga elenej gaji a ningi qa are

boleiyeqnu. Ningi a qa qalieonub. Nungo qalie
di kobaqujaeme. Yim Yesus a olo ningi qa are
tulan boleiyoqnqas. Ariay ti fiam koba tiunu deqa
bini bati endi iga aga fiam soqtogqngom. Osim bati
gaigai aqa fiam soqtogqnsim sqom. Bole.

